
e faasoa faamatalaga mo a’oga i le gagana Samoa 

    O le Aso Tofi, 24, vaiaso lenei, ua  

taupoina e le Aiga o Taisi Nelesoni ma le 

Gaualofa Foundation, e tatala ai le ta’ui, ae 

se’i sila maimoa Niu Sila i fua o le galuega  

a le tusitala o Patricia O’Brien.  

   Faaigoa o le Tautua: Samoa, Tala  

Faasolopito Lalolagi, ma le soifuaga o Taisi 

O  F Nelesoni (i sona faaSamoa).  

   I Malaeola i Magele i le 5.30 i le afiafi e 

amata ai le sauniga. O le a auai nisi o  

malo faaaloalogia, e aofia ai Helen Clark, le 

sa palemia, o ia le isi e iloiloina le anotusi.  

     Peita’i o le ‘auga o aute o le tusi lava ia, 

poo lona ’autu, le ta’ita’i o le Mau, Taisi 

Nelesoni, o lona tala lea i se tuufaatasiga 

maopoopo mo le taimi muamua.  

    E le taumate i le tusi o le a maua ai se 

folasaga manino i le uiga o lona auai ma 

avea o se ta’ita’i o le tete’e a Samoa,  

pe faapea foi o se tala i se toa na tu atu e 

tetee i le pule; o sa tatou Mandela e finau 

ma se emepaea tele o lea taimi.  

     O lenei tusi o se tasi vaai mai se tasi 

tusitala Europa e faaopooopo i isi na ua 

mae’a ona faailoa.  

    I le tele o molimau a na tusi e uiga ia  

Taisi e le tasi se mafuaaga, atonu e ono 

faapea foi se molimau a lenei tusitala.  

   O se tasi o fesili e ono fesili ai nisi o le  

ausu’esu’e ma le aumatau tala faasolo, o 

le umi ona faatali se piokalafi o Taisi 

Nelesoni.  

   E moni e tele faamau e maua i ai, ae le 

tutusa ma se su’esu’ega auiliili e aumai ai le 

itu a le aiga. Auā e maua foi i le tala a le  

aiga le tele o mea o loo fia iloa e Samoa i le 

mataupu. Atonu o le a tali mai lenei tusi fou  

i le faatumuga o le tele o na ava.  

   Ailoga o totoe mai se isi o le tupulaga o le 

Mau, ae mautinoa o tala i mea moni na 

tutupu ua mou atu ma i latou. Se’i vagana 

molimau tusitusia e pei o na i tusitusiga a   

Taisi o loo tausia e ona suli.  

    Mai le vaai taua’oga, e to’atele fanau  

talavou latou te le iloa le suafa, ae na ona 

faalogo i tala ma tilotilo i faamanatu e ta’u ai. 

Atonu o le malo lea mo suli o le emepaea a 

Peretania Tele i nei mau tausaga, ia lilo le  

tala. O se molimau foi i le le faatauaina o a  

tatou tala, aemaise o ni o latou avanoa i la  

tatou gagana, e mafua ai ona ama le manatu  

o Samoa lautele i ni o latou taua loloto.    

    I le tala o Nelesoni e mautinoa e maua ai  

isi tala, ma maua ai se isi vaai faaopoopo i le 

molimau ia te ia ma lana tautua mo Samoa.  

    E to’atolu i latou o le a tali fuaitau i le 

fitaituga o le tusitala. Muamua, o Helen Clark, e 

le taufaailoaina, o se tamaitai ua iloa i lona 

pulunaunau i le atina’e o soo se faatufugaga, 

aemaise i tusitusiga. Lona lua, o Laauli Sir  

Michael Jones, e le tau faailoaina foi; o se tasi 

tama a’oga a le iunivesite a Aukilani.  

   Ma lona tolu, Toeolesulusulu, Polofesa  

Damon Salesa, o le Iunivesite a Aukilani.  

   O le tusitala, Dr Patricia O’Brien, o se 

tama’ita’i su’esu’e (fellow) o le Iunivesite Aoao 

a Ausetalia (ANU). Sa galue foi i Niu Sila ma 

Amerika. E leai se isi e sili le agavaa i le  

faiga o le tusi pe a fua i ana su’esu’ega sa  

faia e faatatau tonu i le mataupu.  

    E te maua se kopi o le tusi i faletusi tetele  

i totonu o taulaga; i Aukilani i saute e te maua i 

Magele i le Sei Oriana Bookshop.  

    

Ata i luga a’e – Taisi Nelesoni o se tusi;                

Ata i luga—Tui Atua Tupua Tamasese Efi, suli    

o Taisi; Tusitala o le tusi—Dr Patricia O’Brien 

  AUMAI SE PATIPATI MO LE  AUGALULUE A LE KOLUSE MUMU 

          Tautai: O le tala i le mau a Taisi Nelesoni  

Faletusi Faamanatu o le igoa Nelesoni  

o se tasi sao iloga o Taisi i le atina’e o  

a’oga a le malo tuto’atasi, o loo faaauau 

pea le tautua e aulia mai lenei aso. Leai 

se tagata su’esu’e Samoa e lei utuvai ai.   



   O le Aso Faraile ua tuana’i sa faia ai 

se sauniga faapitoa i le Talanoa Centre 

i le A’oga Fa’afaia’oga i Karaiesetete, e 

faailoga ai le faamutaina o le tautua a le 

Talanoa Centre ua atoa nei le sefulu 

tausaga.  

   O le Talanoa Centre o se potua’oga i 

totonu o le A’oga Fa’afaia’oga sa avea 

ma nofoaga e fai ai fonotaga a faiganuu 

laiti a le Pasefika. E potopoto ai ta’ita’i, 

matua, faia’oga ma fanau a’oga a le  

Pasefika ia latou a’oa’oga po o ni fono 

taua fo’i. O le faaiuga o le tausaga nei o 

le a tapunia ai, ona o fuafuaga faasolo i    

luma a le a’oga.  

   O le a se’e atu le A’oga Fa’afaiaoga i 

le nofoaga fou i totonu o le lotoa autu.  

Ua toeitiiti mae’a le fauina o le fogafale 

ono ua faaigoaina o le Rehua Building, 

po o O le fetu Pupula i le Vanimonimo. 

   Sa auai nisi o ta’ita’i o le a’oga, le  

susuga i le Pule o le A’oga Fa’afaia’oga, 

Polofesa Gail Gillon, le tama ‘ita’i o  

Annelies Kamp, Neville Myers, ma le 

to’atele o sui o le A’oga Fa’afaiaoga ma 

pa’aga masani a le Fale Talanoa mai 

faiganuu a le Pasefika.  

    O le tofa ia Fuetanoa Kose ma le  

afioga ia Tuua Mark o sui o le Ofisa o 

A’oga. Sa iloga la laua lagolago i  

galuega fai i totonu i lenei nofoaga. O le 

tamaitai faia’oga o Ruta McKenzie mai 

le Core Education o se tasi o sui o le 

Komiti Faufautua mai le amataga o le 

galuega.  

   E le faagaloina le sao taua o le tina ia 

Tufuga Lagatule ma le tamā faia’oga ia 

Amosa Fa’afoi ua fai i lagi le folauga, na 

asa le gasu o le taeao mo o tatou tagata 

Pasefika. O le tautua matavela a le tina ia 

Aliitasi Lemalu, susuga i faafeagaiga, sui 

mai Atumotu o le Pasefika i totonu o le 

Komiti Faufautua e pei o Samoa, Fiti,  

Toga, Niue, Lalotoga o i latou sa faisao 

uma i le amataga mai o le Talanoa  

Centre. 

    Malie eseese saunoaga o le aso e pei  

ona saunoa iai le tamaitai Polofesa o  

Gail Gillon i le sao o tagata Pasefika i le  

iunivesite aemaise o galuega lelei uma.  

E pei o le tula’i mai o le Tofa a Lealiie’e 

Tufulasi Taleni ua loa lana tautua i le  

Iunivesite.  

   E fia faaoo atu e ala i lenei tautua le 

faafetai tele a taiulu o le Fale Talanoa ia i 

latou uma na mua i malae i lenei 

taulagalaga mo le faatuina o le Talanoa 

Centre.  

   E moni ua tapunia le faitoto’a ona o  

fuafuaga e masani ai a’oga, ae le muta ai 

le talanoaga faaPasefika. O le a faaauau 

pea i nisi foi igoa ma nisi auala e faatino 

ai i totonu o le iunivesite.  

                                             Saili Aukuso         

      Alu a’e i luga leo o faitioga i potua’oga leai ni faitoto’a 

    Mai le motu i saute e aulia le  

tumutumu o le motu i matu sina siuleo  

o le faameo. E ui ina e lei iloga sona 

malosi a ua lava lea e fagua isi o loo 

nonofo ma se lagona faapea.  

   O le  taula’iga o le faameo, o potu 

a’oga nei ua faaofi mai i lenei vaitau, e 

leai ni faitoto’a ae faatalaloa o latou  

faiga.  

  O Anne Malcolm le tasi pule a’oga e le 

lagolagoina lea faiga. O Malcolm o le 

pule a Ponsonby Primary i Aukilani ua 

ta’utino i le le auga o lenei ata. O lana 

faitioga e aga’i sa’o i le leai o ni faavae 

tausu’esu’ega e tu ai i luga sea faiga.  

  Fai mai le malo ma le minisita o se 

aga lea i le lumana’I, ae faapea mai se 

tasi faia’oga i se talanoaga ma le TV1 

ua fa’aaoga a’oga o ni manu faata’ita’i  

a le malo ma le aufaitonu o A’oga.  

   E pei ona silafia o lenei ata fou o 

potua’oga sa lipotia i se lomiga a le 

OLA e lei mamao atu.   

   E manatu le malo o lenei faiga o le a 

maua ai le avanoa e galulue faatasi ai 

fanau i se si’osi’omaga fegalegalea’i ma 

felagolagoma’i. E faapena foi i faia’oga. 

E mafua ai le fuafuaga i le galulue  

faatasi o a’oga faapei o ni pitonuu o se 

nuu tele.  

   Ae i le mau a Malcolm, e le tasi se fua 

o se a’oga, poo le ola a’oa’oina. Atonu e 

lelei lea faiga i isi tamaiti, ae to’atele foi 

isi e le fetaui i ai lea auala.  

   O iai fanau e mana’omia se sootaga 

felata’i ma le faia’oga, e le fiafia i le  

pisa ma le maloa pe a to’atele. O i latou 

na o loo misi i lenei auala fou.  

   O se tasi faia’oga i le motu i saute na ia 

ta’ua le matagataga o lenei faiga. E 

peisea’i ua faamatuu atu i tamaiti le pule 

e fai e i latou tonu o i latou lava, ae aiuli 

mai tua le faia’oga.  

   I le faiga tuai, sa faigofie ona iloa 

mana’oga o fanau ta’itasi e se faia’oga 

se to’atasi. I le faiga fou e le faigofie pe 

afai e to’atolu faia’oga.  

    O fanau o loo sili le popole i ai o lena i 

le 5-6 tausaga le matutua; i latou faato’a 

ulufale, e mana’omia se ta’ita’iga lelei a 

se faia’oga se to’atasi.  

    O nisi o matua ua ave ese a latou  

fanau mai a’oga ua faata’ita’ia lea faiga. 

E molimau i latou ua le fia o a latou  

fanau i le a’oga. Ae ese foi le vaai a isi e 

lagolagoina le faiga fou.  



                              O le tautua ma le agaga e fai ai 

    “mafaufauga o le vaiaso”   

 A mana’o i le filemu, galue mo le amiotonu.  
                                  Pope Paulo le VI 

    O le pogai e fai ai se mea e mafua ai le 

upu a le tamaitai o Joanne Harris, tusitala o le 

tusi Chocolat, e faapea, Atonu na totō e se 

tasi se laau ona o ni mafuaaga. Atonu o ia se  

tagata e fiafia i laau. Atonu na te mana’omia 

lona paolo. Pe atonu foi ua ia iloa e iai se aso 

na te mana’omia ai ni fafie mo le afi e 

mafanafana ai.  

   O le mea e toina nei ae lia’iina ataeao, a o 

le mafuaaga e fai ai se feau e gata i le na ia 

faia. Na o ia e silafia le moni ma le atoatoa.  

   A fai mai o le alofa i le tuaoi le faapogai ua 

sa’o le mate; auā e le te’i ua faama’ite se  

tautua pe a le o le alofa i le tuaoi, e pei ona 

molimau le poloaiga paia.  

    I le atalilo a Harris e aumai ai se vaevaega 

o lena alofa. Muamua, ‘o se e fiafia lava ia i 

laau.’ Lona uiga o se tasi e le tauanauina  

lona alofa e faatino ai lana tautua. E fai ma le 

fiafia auā o lona lea natura.  

   Ona iai lea o le mafuaaga e fai ai, ‘e  

mana’omia lona paolo.’ E le o le laau, poo le 

alofa i le laau, a o lona aoga ia te ia—poo isi 

foi. Ma lona tolu, o le vaai mamao i luma, e 

mafua ai ona faatino le tautua i le tuaoi. A e 

fia mafanafana i aso a sau, totō se pama 

faamalolo, e malolo ai lou aiga ma lou tuaoi. 

Ae fiafia ai le Matai – na ulua’i alofa mai 

(Mataio 18:21-35).    

   E le faigofie le sailiga o le pogai, motive, ae 

mautinoa e maua lava i lena feuma’iga.  

   E faafofoga soo i le lafoga, e le o le  

galuega a o le agaga na fai ai se galuega. E 

le o le fale a o le anofale. E le o le telē o le 

taulaga a o le agaga na fai ai (Mareko 12:  

41-44). E le o le umi ma le ta’uta’ua o se  

tautua a o lona talimana’o i tagata.  

   I le vaiaso na se’i mavae na tu’itu’i mai ai  

le faitoto’a o lo matou fale, o le alii o Ron. E 

fia talanoa mai i le aisiga a le Koluse Mumu o 

loo faasolo i lo matou vaiaai. Pe ou te le fia 

auai. O Ron, na o le 18 ona tausaga a ua ofo 

lona taimi ma taleni e tautua ai mo le Satauro 

Ula. E le totogia.   

   E foliga mai Ron ia te a’u o se tama e fiafia 

lava ia e fai lenei ituaiga tautua. E fai fiafia 

auā e alofa i tagata. O lona lea natura moni.  

   E faitau afe ma afe foi isi talavou e pei o 

Ron, o loo latou faaalu o latou taimi e 

fesoasoani ai i tautua faapenei. Ana leai latou 

ailoga e mafaia e nei faalapotopotoga tetele 

ona faatino a latou fuafuaga.  

    Manaia la ma faasoa ma Ron ae i le iuga e 

leai sa’u ofo na faia; e le nafataulima e le 

malosi tautupe i lenei taimi ona totogi le paoa 

ma toe totogi foi sea pili faaopoopo. Na alu 

Ron ae faalavelave mai le lagona faasala, 

ona o lo’u le mafai ona fesoasoani.   

   E vave tu mai le eseesega o la’u tali i le 

faalavelave faaSamoa e tupu i Samoa ma le 

tagi a le tuaoi (Ron) mo se $6 i le vaiaso.  

   E le pine e siligia le agaga o la’u tautua; fai 

Samoa auā e ta’uvalea le aiga; taatia Ron e 

leai se isi o tilotilo mai. Atonu e malamalama 

foi le Atua, e iai tiute fai i la’u aganuu. (fts.  

Luka 10: 25-37).    

   O le tasi tautua e ese foi, o se tautua a’oga 

e ala i se falea’oga sa avea ma taulaga o  

talanoaga i mea taule Pasefika i totonu o le 

UC (iunivesite) 

     Ua tonu i le pulega a le a’oga e tapuni ona 

o ana fuafuaga faagasolo. E le ona ua uma 

lona mana’omia a o le avanoa e auala ai le 

fa’aauau.  Ae e pei ona molimau le ripoti,       

e tele mea lelei ua mafai ona tino mai i lea 

tama’i potu tainane sona taimi puupuu. E 

moni le upu, e le o le fale a o le anofale. Ae 

leai se anofale pe a leai se fale. E le te’i ua 

paolo fua pe a leai se laau e totō muamua.   

    O tautua taulagalaga e iloa ai nisi o ta’ita’i 

a Samoa, suafa e iai Lauaki Namulauulu,  

Taisi Nelesoni, faamanatu i lenei vaiaso i  

Niu Sila i se tusi.  

   O le igoa o le tusi, Tautai; pe faapea foi  

tautua i le tauasaina o le sa o Samoa i se  

tasi itula souā o lona tala faasolo.  

   Tatou te le matuā iloatino pogai o a la  

tautua, ua na o laua e silafia. Ae mafai ona 

tatou tutu ma tilotilo i fua o mea sa faamaite 

mea ai, ma fai sa tatou faamasinoga.  

   A fua i le soifuaga o Taisi, pe a ma se  

tasivaetolu o lona aga na alu i le finauina o le 

Mau a Samoa. Mai le 1923 i le pulega a  

Risatisone na amata ai lona faiva o sē tetee 

atu i pulega faailogalanu a Niu Sila. Tofo i le 

olaga faaaunuu ma le toese. Maliu i le 1944  

i lona 61 ae laga’i le talanoaga mo le toe 

faafoisia o le pule i le 1945.  

    E le faatusatusaina le tautua a Ron ma  

lena a Taisi, poo Risatisone. Auā e le taua i le 

Alii pe telē pe laitiiti se mea e fai, e tofu tatou 

ma se vaega i le tala; a o le agaga e fai ai.   

   E le talanoa nisi i le tautua a Ron—atoa le 

tele o tautua e fai gugu. Ae a leai latou na e le 

mafai ona tu se ta’ita’i poo se tautua iloga e 

pei o le Koluse Mumu.    

    E faapea foi le mau a Samoa, le to’atele e 

leai ni igoa ua galoma atu i manatu, sa 

fitaituga i lona faamaopoopoina, na faigofie ai 

i ona ta’ita’i ona faatino la latou pitolaau.  

    Faapei o le Koluse Mumu, e faamoemoe  

i le alofa ma le agalelei o tagata; i latou e   

faatupeina, ma e faatinoina, i le mea ua 

mafai. O le tala fiafia, e silia i se afe ni a’oga  

a Niu Sila e lagolagoina tautua faaSamaria 

agalelei. 

    O soo se tautua tatou te faia i le alofa ma 

le lotomalie, e le pine lo tatou fiafia; e ese mai 

se tautua e faavae i le fai faamalosi poo le 

faatauanau poo se taui poo se ta’uleleia i le 

olaga nei, poo se tasi lava mafuaaga.   

OLA 

Faasoa o le Vaiaso:   

   O le fesili lenei: Pe auai le Atua i 

taaloga faitupe? E le o se fesili nei.     

   O se faale’ano’ano le fesili ia i latou 

e inoino i le upu ‘gambling’ ma le  

to’atele o loo galulue e fofo faafitauli e 

mafua mai i taaloga faitupe ua  

malepelepe ai nisi aiga. Ae fai mai isi 

e ese le alu ma le totogi i le kasino ese 

le $10 tala e faatasi i le vaiaso.  

   O le loto o le auala taugofie i se malo  

e malie ai le loto, ma toe mafaufau ai 

e litaea vave i Samoa. A ta’u mai le 

loto ua aulia le $10 miliona ona 

fe’emoa’i lea o neura o le faia’i, e fia 

fai le mea lea ma le mea lea ma isi 

mau mea. Ai o le pogai lea o le le 

maua o se mea, o le tele o mea tatou 

te momoo i ai pe a tele ni tupe.  

    E lei leva ona ou taunuu mai i Niu 

Sila ae pa le tala i se alii Toga e lei 

leva foi ona taunuu mai. Na tatalo i le 

Alii e fia malo i le loto. O lana upu i le 

Alii, a ou malo, ou te avea le ‘afa e fai 

ai lo matou falesa i Toga. Sau le mea e 

malo. Na faamaoni lava le alii i lana 

upu, ave le ’afa ae tuu ma ia le isi ’afa.   

   O i na tupu ai so’u taofi e tali mai le 

Alii i le loto ma le masini. Ua 30 nei 

tausaga o loo faatali pea se tali mai le 

masini. Ua uma ona faalau i le Alii 

soo se mafua’aga. E fia fai so matou 

falesa fogafalesefulu.  

   Ou te lagona lelei atu lava le soisoi a 

le agelu tausi ma musumusu mai, 

Faafefea pe a pa’ū ifo se toeaina i lalo, 

afaina.’ O lea la ua sui, ua tuu ifo i  

lalo i le tolu, na ona gau tigaina.  

   O isi taimi a lē malo ona faapea lea, 

talosia o maua e se tagata lotoalofa, e 

faasoa lona tamaoaiga.  

   E iai la le alii o Lou Te Keeti, 70, na 

malo i le $10 miliona i le loto talu ai 

(atonu sa tou maimoa i ai i luga o le 

TV). E te le maua se isi e te aumomoo 

i ai na te maua sea faamanuiaga.  

Malo i le loto ae ave le pomu i le isi 

aso e fai e le enisinia. Mo a’u, o le ave 

o le pomu e tia’i ae faatau sa’u 10 uili 

pa’u mafiafia e 60 ogaumu.    

   Ua te’a inati o le Salvation Army ma 

isi faalapotopotoga. E leai se pati na 

faia, poo se osofa’iga i faleoloa taugata  

e faatutumu pusa i ni lavalava ma ni 

tautaliga feilafi. O se vaega o le tupe 

ua tuuese o se inivesi mo fanau laiti a 

le aiga. E foliga ia te a’u e ‘au le Alii i  

tagata pei o Lou. Ia, masalo.   

   A o lea lava e tatalo, manuia foi au 

tou tatalo.    

O le a lau faasoa  

pe a e malo i se 

$10.3 miliona?  

         ITULAU  3 



OLA 

loomatua. Atoa tala’aga ma faamatalaga 

o o latou ta’itoalua, ma aiga foi, ma uo a  
i latou.  
   Na alu le po atoa o auiliili e le toeaina 
nei faamatalaga, ma amata ai ona vavala 

mai se ata o le mea moni o loo tupu i le 
lotoifale o le fanau.  
   Na o le to’atasi e le o aitalafu i le tama 
ulumatua ma lana pisinisi, o le tama lona 
lua lea o Isaako. O isi uma o loo faamau a 
latou mokesi i luga o mea totino a Siaosi 
le ulumatua.  
   Ina ua tula’i mai le faaletonu i le 

maketi, ona o le faaloloto o ni tagata i 

Amerika, ona faaletonu ai foi lea ma le  
pisinisi vaa a Siaosi. Ua omia ai o ia i le 
va ma faletupe sa nono mai ai ona uso ma 
tuafafine.  
   E mana’omia e ni faletupe se tolu se 
tinoitupe e $5 miliona e taofia ai lo latou 
laasia o le laina mulimuli: ave faamalosi 

ma faatau atu meatotino a i latou uma.  
   Na faia foi sana su’esu’ega i lotoifale o 
aiga ta’itasi. Na ia iloa le to’alua o le 
ulumatua, sa falepuipui i Amerika i se 
faiga taufaasese, e faatau atu potu i  
tagata tafafao ae iloa ane o se mea 

taufaasee. E $3 miliona na ia mauaina ma 
faaaoga a o lei pu’eina e leoleo ma  

falepuipui ai.  Ua amata ona manino mai 
se ata i le mafaufau o Mose i le tulaga 
tonu o loo taoto ai le fili.    
   O lana misiona mai i lana pule fou, ia 
saili poo fea tonu o iai loto o lana fanau e 
tusa i lo latou va nonofo ai; matua-fanau. 
Pe alolofa moni pe leai ia te ia. E le o se 
su’esu’ega faigofie lenei, e le o ia o le 
Atua, ae talitonu e iai auala faaletagata 

e saili ai. O isi ia ona tomai tau su’esu’e  
i le puipuiga o tupe sa faia’oga ai.  

    Na maua le tonu, o le a taula’i muamua  
lana su’esu’ega i le ulumatua o Siaosi ma 
lona to’alua o Simela.  
 
Aua ne’i misia le sooga malie o le tala ia 
Mareta, ma lana uili.  

   Ua mae’a la latou taumafataga, ona 
faapea atu lea le upu a Mareta i lana 
uo toeaina, “E iai le mea lea ou te fia  
talanoa atu ai poo le a sau fautuaga. 
Ua ou sauni foi e totogi le tau o lena 

fautuaga, ae o se mea taua ia te a’u,” 
o le tala lea a Mareta ma tilotilo atu  
i lana uo toeaina, ma tau mafaufau pe 
faamata e lava le $80 miliona ua  
na maua e totogi ai o ia.   

   “Ua lua nei vaiaso talu ona ou maua se 
faamanuiaga,” o Mareta lea. “Na ou malo 
i se loto, e lei mafaufauina, ae o lea ua 

tupu. E $80 miliona o loo i la’u tusitupe i 
le faletupe. O loo ou taumafaufau poo le 
a se vaevaega . . . Ou te mana’omia se 
fautuaga mai se tasi e pei o oe. O lau 
matafaioi lena e pei ona ta’u mai e Filo ia 
te a’u. . .”  
   Na nofo le toeaina polofesa ma usi 
lelei lana faalogo, e foliga e le te’i gofie  

i se faaaliga o se tinoitupe tele ua ta’u 
mai. Ua mae’a le folasaga a Mareta ona 
faato’a tali atu lea, “Muamua la’u faamalo 

i le faamanuiaga. Ou te lei maua se 
manuia faapena i lo’u olaga faigaluega. 
Ae o lea ou te maua atu o loo mamafa ia 
te oe lau fanau ma se vaevaega e  
talafeagai mo latou ta’ito’atasi.  E moni a 

oe, e lelei ona maua e se tasi se mea e 
tusa ma sona agavaa tatau. E leai se 
lesona lelei e maua e fanau i le faaloto i  
mea; e atili ai ona le alolofa.” 
   “Ae afai e te fia iloa atili se tali i lou 
masalo, ona lafo mai lea ia te a’u. O le a 
ou sailia le mea o i loto o ou alo, atonu e 
maua ai iina se tali moni mo oe,” o le toe 

faaopoopo ane lea a le polofesa toeaina,  

o Mose Palauni lona suafa.  
    Na sioa le loomatua o Mareta i lona 
ofo i se alii a talimana’o. E oo foi i lenei 
mea e le mafaia e se tagata ola ona fai a 
o lea ua ofo mai Mose na te faia.  
    Ona faapea atu lea o lana upu ia Mose, 
“A e mana’omia se fesoasoani tautupe i 
au fuafuaga ona logo mai lea o a’u.”   

  “E logo atu lava oe,” tali Mose.  
   Ona po lea o le po, ma taupo le isi  
feiloaiga i se lua vaiaso. O loo lava pea le 
taimi e gaoioi ai a o loma le talanoaga o 

le uili ma lana fanau ma le loia.   
   I le taeao e sosoo ai na vili ai Mose i 
lana uo o Kalama, e pule i se kamupani e 
aoina faamatalaga o tagata faigaluega 

uma a le malo i Ausetalia. Na te fia maua 
uma faamatalaga ma tala’aga o fanau a le 

   Na gata mai la tatou fagogo i le teva 
a le ulumatua ina ua le fia alu le 
loomatua i le tafaoga sa fuafuaina. Ma 
le ofo a le loomatua i lana tama uii ua 
sauni la te o i Amerika e fai lana a’oga.   

   “Mama, faafetai pe afai o sou lagona 
lena. O le tala a la’u uo polofesa e le 
faigata. Pau le mea e ono faalavelave o 
le faatupega,” o le tali lea a Filo. 
   “Ia vaai oe si a’u pele, e le uma lenei 

tupe i le faiga o lau a’oga. Aua e te 
popole, ae talanoa i si au uo pe maua se 
taimi tatou te talanoa ai,” o le tali lea a 

le loomatua i lana tama.  
  “Ae faafefea la lau fanau to’atele, e 
maua sa latou vaega?” fesili Filo.  
  Ua filemu Mareta mo se taimi, ona tali 
atu lea, “So’u mafaufau. Atonu e 
fesoasoani mai lau polofesa i sa’u tali.”   
  E lua aso e va ai ae toe foi ane Filo ma 
le tali a lana uo, e mafai ona latou  

feiloa’i i le fale’aiga o Ah Yek e le 
mamao ma le nofoaga o le loomatua. 
Faitalia lana uo ona totogi le mea’ai.  

   Ua fetaui lelei le Aso Faraile ma le 
fuafuaga a le loomatua.  
   E ta tonu lava le 6 ae taunuu faatasi  
i latou i luma o le fale’aiga. Na faa-
feiloa’i ane e Filo lana uo toeaina i lona 

tina.  
   Ona ulufale lea ma amata loa se  
talanoaga umi. Talanoa muamua i aiga 
ma fanau. E fetaui gafa, e aiga le  
polofesa ma le toeaina o Siaosi i o laua 
tina. Toe maua le sootaga sa a’o’oga le 
fanau e to’alua a Mareta i le polofesa  
a o iai i le iunivesite a Sini.   

  “E lotoalofa ma onosa’i lau tama o  

Isaako. O se alii lelei tele,” o le  
molimau lea a le polofesa. 
  Na luelue le ulu o Mareta, o Isaako o 
lana tama lona lua. O Isaako e fai ma 
vili mai ia te ia.  
  Ona aga’i lea le talanoaga i le miti a 
Filo e toe fia alu i le a’oga. E lei umi se 
felafolafoa’iga ma le polofesa.   

   “O le tupe le mea o loo faalavelave, 
ae ou te vili nei lava i le VC ona maua 
lea o le avanoa o Filo,’ saunoa le  
polofesa.  

   Ua sii i luga le ao o le loomatua ma 
’ata, o le ituaiga tali lea e fia maua e se 
loomatua. E tele ana fesili, a ua lava ia 
lea. Ua aapa lona lima i lana ipu uaina ma 

sii atu i lana uo fou, ae sii mai foi le ipu 
a lana uo ma lue mai lona ulu.  

Laufatu Samoa Laufatu Samoa 
O le uili a Mareta 

Faavae mai i mea moni tutupu i le olaga  



  

 
    23 
1830 Uluai feiloa’iga a Ioane  
Viliamu, Papu ma Malietoa i 
Sapapalii 
 
1887 Pulea Apia e Siamani ma 
ana vaatau 
 
1894 Tatala a’oga Leulumoega 
 
1927 Folafola e le palemia Niu 
Sila, JG Coates, se komisi e  
iloiloina tuuaiga ia Risatisone 
 
     24 
1830 Le isi feiloaiga a Ioane  
Viliamu ma Malietoa Vaiinupo 
 
1898 Tuumalo Malietoa 
Laupepa, lona tia i Mulinuu 
 
1982 Tatala le fogafale ono 
Ioane Viliamu i Apia 
 
   25 
1887 Folafola le tupu o Tupua 
Tamasese Titimaea ia Samoa  
 
   26 
1957 Tatala le falelomitusi  
LMS i Fagatogo  

“Ne’i mea ane ua galo” 

  
     20 
1811 Maliu le aliivaa Farani,  
Pokenivili, na ia faaigoa Samoa 
motu o tagata folau, i Pale 
 
1830 Taunuu Ioane Viliamu ma 
le auvaa i Manono 
 
1914 Pe le leitio Siamani i Apia 
 
    21 
1830 Feiloa’i Ioane Viliamu ma 
Malietoa i luga o le Savali o le 
Filemu 
 
1875 Faamamalu Faavae a    
Sitanipeka 
 
1982 Saini i Apia le maliega va 
o Niu Sila ma Samoa e taofia ai  
le faaiuga Faamasinoga Sili 
Lonetona 
 
    22 
1898 Tuumalo Malietoa 
Laupepa, sui Tanumafili 1 
 
1923 Tofia ni fautua i le kovana 
i le tulafono teuteu 1923 

                Aukuso i le Tala Faasolo o Niu Sila 

           O LOU TALA                      

APIA 1830 

20 Auk 1904. Ulua’i fa’aaogaga o le  

ata o le kiui o se faatusa Niu Sila 

25 Auk 1920. Ulua’i Malaga vaalele i le 

Auiti o Kuki, aliivaa Euan Dickson 

26 Auk 1911. Faamamalu aloa’ia le 

Faamaufaailoga a le malo Niu Sila 

 

atoa ai i le vaiaso lenei le 90 tausaga 

talu ona folafola se komisi e le palemia 

o Joseph Gordon Coates o Niu Sila (ata 

taumatau), e tilotilo i le talosaga faasea 

a le Mau i pulega faaletonu a le malo o 

Risatisone (Richardson, ata). E le ese lana vaai ia 

Samoa mai isi foi ona sui; o se nuu mamao i tua  

i lona atina’e, e ola mo le aso e leai se vaai aga’i i 

luma. E faavae i lea vaai maulalo aga o lana 

ta’ita’iga ma le pulega o Samoa, amata i le 1923. 

O se tasi o tulafono na matua tetee ai Samoa o le 

pule a le ta’ita’i e faate’a ai se matai mai se nuu 

pe ave ese foi se suafa mai ia te ia. I lea taimi foi 

ua malosi le finau a Papalagi Samoa ma afakasi 

mo so latou leo i upufai. Na mafua ai ona tofia ni 

sui se tolu i le 1924. E aulia mai le 1926 ua  

mautulaga le Mau e tusa i lona lagolagoina e le 

atunuu. Ua lagona se alaga fou o le auai o tagata 

i pulega malo faatemokalasi. E le taumate o se 

faamata’u lea i le malo o loo naunau pea e tausia 

Samoa i lalo o pulega faaleoleo (fitafita). Na vave 

ona faasino le lima o le malo i papalagi ma i 

latou e pei o Olaf Nelson, o ni e o loo tafuina le 

afi. O i latou nei na avea ma ‘oti e tuli i le vao 

(faaaunuu) e faalafi ai tua agasala a Risatisone. 

Na avea le Aso Toona’i Pogisa,1929, ma tulu’iga  

o le finauga. 1930 fai se tulafono e faasa ai le 

Mau, seia tula’i mai le Leipa i le 1935 ma sui 

malie ai le tulaga o le mataupu. Maliu Taisi 

Nelesoni i le 1944 a o le 1945 na toe maua ai e 

Samoa le uluai avanoa e faatu ai lana pule i lalo 

o se tulaga vaavaaia.   

E 

  Palemia ma le Komisi 1927 



OLA  ITULAU 6 

          ATI A’E UPU:      

nafa taulima (nauna, veape). 1. tiute o se tagata 2. agavaa poo se 
tomai  3. (veape) faatino se nafa; mafai ona faatino se nafa/tomai.  
Ft., 1. (n) O la’u nafa taulima. 2. (v) E leai se tasi na te nafataulima 
le faiva o se tufuga ta tatau vagana lava le tufuga e ana le nafa.       

PASI ATU LA 

TATOU PULETINI  

I LE TOU A’OGA,  

AIGA, LOU TUAOI, 

AU UO, E AOGĀ MO 

LE FANAU A’OGA 

 
Igoa: Jean Piaget 

Aso Fanau: 09 Aukuso 1896 

Ausiga: se tasi iloga i le faiva  

faatofa manino i le faafailelega 

o fanau 

Fetu: Leo 
 

E leai se faia’oga na te le iloa Piaget, aua o ona mafaufauga e 

lotolotoi i su’esu’ega i le atina’e o fanau i tausaga tauafua.   

Tatou te vaai i le atina’e o le mafaufau i ni laasaga, fai mai 

Piaget. E fa laasaga. O le laasaga muamua e amata mai le 

taimi e fanau ai e aulia le taimi e amata ai ona iloa e le fanau 

pu’e se gagana. E le tupu mai se pepe ma sona atamai a o se 

laasaga faagasolo e aofia ai ma le si’osi’omaga. O ia o se sui o 

le tasi a’oga o mafaufauga, i latou na e talitonu i le mafaia e 

se tamaitiiti ona tuto’atasi ma o se tautai i lana malaga i le 

poto ma le atamai. E feteena’i ai ma le tasi foi a’oga o 

mafaufauga, lea e suli mai ai Vygotsky ma isi. Faapea mai le 

vaega lea, o le atamai e maua i le olaga mafuta o tagata, le 

fealumi i le olaga masani, aua o le natura lea faaletagata. E 

faalagolago le fanau i matua ma aiga ma isi foi tamaiti latou 

te faimea faatasi.  O le sailiga o le tuaoi o le tuto’atasi ma le 

faalagolago/felagolagoma’i o se tasi su’esu’ega tele o loo faia  

a le ausu’esu’e. Ae iai foi nisi vaega e femaliliea’i ai le lua.              

         www.ola888.com  

Otootoga 

 POLE MA PAPA 

Papa, o le 
tagi  
ia o le pusi 
anapo 

 Se o si  
tama foi lea  
a tatou . .       
O la e su’e   
lona falamoe 

Leai se suiga 

    Ua atoa nei le tolu tausaga o le Tapulaa 

Aoao (National Standards) ae e le o suia ai  

le literate a fanau. O se faaiuga lea mai 

faamau a le matagaluega o a’oga 2016. I le 

Faitau, ua faiifo ai mai le 78.1% i le 77.9%;  

i le Numera mai le 75.5% i le 75.4%. Ma le 

Tusitusi mai le 71.5% i le 71.2%. O le 

tapulaa sa fuafua i ai le malo mai le taimi 

o Hekia Parata, o le 85%.  

 

Faailoga tagata malo Ausetalia 

Ua ta’u e nisi le upu faailoga tagata e  

faamatala ai le fuafuaga a le malo  

Ausetalia, e ave ese ai la latou fesoasoani 

(subsidy) mai Kiui o loo a’o’oga ia latou 

politeki ma iunivesite.  Ua tupu ai le  

popolega i se siitaga maualuga o pili pe a 

faia lenei. O loo fetoa’i malo e lua e mafua i 

toefuata’iga a le malo o Turnbull e aafia ai 

tagatanuu Niu Sila.  

 

Talia le faato’esega 

Ua talia e le Asosi o Pule A’oga Kenetaperi  

(CPPA) le faato’esega a le matagaluega o 

A’oga, e mafua i eseesega na tapunia ai le 

tele o a’oga i le vaitau e tuana’i ma le  

mafui’e. E tele ni mea na tuua’iina ai le 

minisita ma le matagaluega, e aofia ai le 

avatu o faamatalaga sese, aemaise o le  

auala na faatino ai feutaga’iga ma matua. 

Na faailoa se lagona o le asosi o le  

faamagalo ma aga i luma.  

  

Faia’e le agaga fia tautua 

O se tasi o tala fiafia na lipotia e le  

Newshub o le faia’e o le numera o fanau  

talavou ua ofo atu i latou e galulue i  

galuega faaSamaria agalelei. Ua laasia se 

1000 ni a’oga a Niu Sila e auai a latou 

tamaiti i ni galuega faapea. Saunoa le  

minisita e nafa ma le mataupu, Alfred 

Ngaro, e taua tele le vave auai o fanau, e 

maua ai foi ma le potomasani i galuega 

aemaise o le fausia o sootaga lelei ma isi.  

 Pau le  
tama na 
leiloa le fala 
o Smith ….        
 i le                    
potu foi lea, 
mata’utia 
 


